
Z A P I S N I K 
 

Sa VII proširene sjednice Upravnog odbora Udruženja poslodavaca FBiH, održane dana 19.11.2012. 
godine, sa početkom u 12:00 sati u Hotelu „Tuzla“  (ZAVNOBiH-a 13.) u Tuzli. 

 
Sjednici su prisustvovali: gdin. Safudin Čengić, gdin. Vejsil Huremović, gdin. Anto Suton, gdin. Haris 
Muslić, gdin. Šaban Rizvić, gdin. Miljenko Čolak, gdin. Rasim Salčinović, gdin. Midhat Terzić i gdin. Haris 
Kuskunović.  
 
Sjednici nisu prisustvovali: gdin. Stipe Prlić, gđa. Edita Mulić, gdin. Suhad Ećo, gdin. Josip Vukadin,  g-
din. Predrag Čović i gdin. Hamed Šivšić, koji su opravdali svoj izostanak.  
 
Sjednici su prisustvovali članovi delegacije ESV-a koji nisu članovi UO, te članice UPFBiH sa područja 
Tuzlanskog Kantona. Sjednici je također prisustvovao gdin. Enver Bijedić, Ministar prometa i 
komunikacija FbiH te predstavnice Ministarstva razvoja i poduzetništva TK.  
 
Sjednici su prisustvovali po dužnosti: gdin. Mladen Pandurević i Mersiha Jusić.  
 
Uvodnu riječ dobrodošlice Ministru prometa i komunikacije gdinu Enveru Bijediću, predstavnicima 
Ministarstva razvoja i poduzetništva, članovima Upravnog odbora te članovima UPFBiH iz TK uputio je 
predsjednik U.O. gdin. Sefudin Čengić  i predložio sljedeći: 
 

DNEVNI RED 
 

1. Usvajanje zapisnika sa VI proširene sjednice Upravnog odbora UPFBIH; 
2. Razmatranje materijala za 91-15. sjednicu ESV-a; 

a) Prednacrt Zakona o štrajku 
b) Zakon o sigurnosti i zdravlju na radu 

3. Problemi iz oblasti drumskog prevoza; 

 Uvođenje dodatne akcize na tečna goriva 

 Nelegalni prevoz 
4. Obilježavanje 10 godina od osnivanja Udruženja poslodavaca u FBiH 

Odluka o održavanju svečanosti 
Odluka o izboru Organizacionog odbora 
Odluka o usvajanju Pravilnika o dodjeli priznanja u UPFBiH 
Odluka o izboru Komisije za priznanja 
Odluka o dodjeli donacije UG Obrazovanje gradi BiH 

5. Tekuća pitanja 
 
 
Dnevni red je usvojen u potpunosti uz prijedlog da se tačka 3. raspravlja pod tačkom 2.  

RASPRAVLJANJE  PO TAČKAMA DNEVNOG REDA:  

 
Tačka 1 : Usvajanje zapisnika sa VI proširene sjednice Upravnog odbora; 

 
Predsjednik UO je upoznao prisutne sa zapisnikom i otvorio raspravu.  
 
ZAKLJUČAK: Obzirom da nije bilo primjedbi zapisnik je jednoglasno usvojen.  
 
 Tačka 2. Problemi iz oblasti drumskog prevoza; 

 Uvođenje dodatne akcize na tečna goriva 

 Nelegalni prevoz 
 
Vezano za ovu tačku dnevnog reda uvodne napomene je dao gdin. Safudin Čengić i Ministar prometa i 
komunikacija Enver Bijedić.  
 
Ministar je u svom izlaganju istaknuo da je inicijativa za povećanje akcize pokrenuta ali da još nijedan 
korak nije preduzet. Smatra da  je ova inicijativa u potpunosti opravdana.  Odgovor je jednostavan. U 
ovoj zemlji postoji infrastruktura koja je u vlaništvu Vlade a to su željeznice Federacije BiH. Ukoliko se taj 
infrastrukturni sistem ne bude održavao na način kako je to propisano Zakonom iz 2003. Godine gdje su 
potrebna značajna finansisjka sredstav doći će do njegovog propadanja i obrušavanja a to je vrijednosti 
nekoliko milijardi maraka. Način da se spasi održavanje pruga i samih željeznica je upravo uvođenje 
dodatne akcize za tečna goriva, obzirom da ne potoji mogućnost izdavanja u ove svrhe iz budžeta. Još 
jednom je napomenuo da je ovo samo inicijativa i da nije pokrenut ni jedan zvaničan dokument. Istakao 
je da ideja Vlade nije da se napostojeći sistem daje novac da bi se trošio. Ideja Vlade da se napravi bolji 
sistem funkcionisanja.  
 
U diskusiji su učestvovali svi prisutni koji su jednoglasno potvrdili da uvođenje akciza nije rješenje za spas 
željeznica. Poslodavci su istakli da je stanje u željeznicamo veoma loše te da se slažu da država mora 
nešto uraditi da zaštiti infrastrukturu željeznica ali da to ne može ići na teret poslodavaca. Nešto se 
radikalno mora napraviti da se situacija u željeznicama poboljša jer željeznice su od izuzetnog značaja za 
privredu BiH. Poslodavci su istakli da je potrebno restruktuiranje sistema i da se jednino na taj način 
mogu spasiti željeznice.  
 
 Nakon diskusije donešen je sljedeći: 
 
ZAKLJUČAK: UPFBiH ni u kom slučaju nije protiv toga da željeznice postanu subjekt značaja za opstanak 
kompanija u BiH. UPFBiH je za to da ima jaku kompaniju željeznica u BiH i da je ona jedinstvena na 
prostoru BiH. Druga stvar bilo kakvo uvođenje akciza koje će biti novo opterećenje privrednih subjekata 
nismo niti možemo prihvatiti kao poslodavci. Spremni smo razgovarati o tome na koji način možemo 
dati doprinos da imamo kvalitetnu i jaku željeznici te da kroz svoje sktivnosti pomognemo jačanju 
željezničke kompanije. Modaliteti na koji način doći do 80 miliona ističemo da ima srdstva koja su 
neravnomjerno raspoređena.U svakom slučaju stav UPFBiH je da ovakva željeznica ne može odgovoriti 
nazahtjeve privrede te da uvođenej dodatne akcize nije rješenje te da je to opterećenej koje poslodavci 
ne mogu podnijeti. Također predlažemo da se sistemski priđe rješavanju ovog problema.  

Tačka 3. Razmatranje materijala za 91-15. sjednicu ESV-a; 

 

             a) Prednacrt Zakona o štrajku 

       b) Zakon o sigurnosti i zdravlju na radu 

 

Vezano za ovu tačku dnevnog reda gdin. Mladen Pandurević je ukratko prezentirao rješenja iz Zakona te 
predležio da se na sjednici ESV-a ne otvara previse rasprava vezano za navedene Zakone te da se zatraži 
da Zakoni idu u javnu raspravu na kojoj bi se okupio što veći broj poslodavaca koji će dati svoje 
konkretne primjedbe. Isatakao je dase Zakonom o zaštiti na radu uvodi povjerenik ten da je t jedna od 
primjedbi i dr. Zamolio je sve prisutne da daju svoje primjedbe koje će se na kraju objediniti i uputiti kao 
primjedbe UPFBiH.  

 

ZAKLJUČAK: Delegacija UPFBIH će na sjednici ESV-a insistirati da ovaj prednacrt Zakona o zaštiti zdravlja 
na radu ide u procedure sa zahtjevom da se nakon završene Javne rasprave prije nego što ode u 
Parlament ponovno vrati na ESV kako bi vidjeli šta je od toga prihvaćeno. Zamolio sve prisutne da daju 
svoje primjedbe koje će se objediniti kao primjedbe UPFBiH i koje će ići n ESV.  

Vezano za zakon o štrajku zaključeno je da delegacija poslodavaca u ESV-u daje saglasnost da prednacrt 
zakona o štrajku ide u procedure uz uslov da se organizuje javna rasprava te da se prije upućivanja u 
Parlament vrati na ESV. Također je zaključeno da će sve članice svoje primjedbe na oba Zakona dostaviti 
stručnoj službi UPFBiH koje će se objediniti kao primjedbe UPFBiH.  

 

 

Tačka 4. Obilježavanje 10 godina od osnivanja Udruženja poslodavaca u FBiH; 

Odluka o održavanju svečanosti 

Odluka o izboru Organizacionog odbora 

Odluka o usvajanju Pravilnika o dodjeli priznanja u UPFBiH 

Odluka o izboru Komisije za priznanja 

Odluka o dodjeli donacije UG Obrazovanje gradi BiH 

 

Vezano za ove tačke dnevnog reda predsjednik je zamolio gdina. Pandurevića da ukratko upozna 

prisutne sa prijedlozima. Gdin Pandurević je upoznao prisutne sa prijedlozima i obzriom da nije bilo 

primjedbi niti drugih prijedloga doneseni se sljedeći:  

 

ZAKLJUČCI: Usvaja se Prijedlog Odluke o održavanju Svečanosti povodom obilježavanja 10 godina rada 

Udurženja poslodavaca u FBiH. Svečanost će se održati dana 04.12.2012. godine u Hotelu Holiday Inn 

(Kongresna dvorana)  u Sarajevu. 

UO je donio Odluku o imenovanju Organizacionog odbora za Svečanost u koji se imenuju: Safudin 

Ćengić, Midhat Terzić, Stipe Prlić, Hamdo Katica, Edhem Pašukan, Miljenko Čolak, Edin 

Ibrahimpašić,Tomislav Slišković, Haris Kuskunović, Haris Muslić, Predrag Čović, Mladen Pandurević i 



 

 

 

 

 

 

 

 

 

Mersiha Jusić, sekretar UPFBiH. Safudin Ćengić imenovan je za predsjednika OO a Midhat Terzić za  

potpredsjednika OO.  

UO je usvojio Pravilnik o dodjeli priznanja u UPFBIH u predloženom obliku.  

Vezano za Komisiju za dodjelu priznanja UO je donio Odluku o imenovanju Komisije za dodjelu priznjanja 

u koji su imenovani Haris Kuskunović, Nedžad Siočić, Mladen Pandurević, Josip Vukadin, Ante Suton, 

Mersiha Jusić, Sekretar UPFBiH. Za Predsjednika komisije imenovan je Haris Kuskunović a za 

podpredsjenika Nedžad Siočić. 

UO je također usvojio prijedlog Odluke o dodjeli podrške „Udruženju obrazovanje gradi BiH“. U skladu sa 

Odlukom Udruženje poslodavaca FBiH će na Svečanosti u povodu obilježavanja 10 godina postojanja 

Udruženja, dodjeliti ček Udruženju „UG Obrazovanje gradi BiH“. Iznos čeka zavisi od uplat edonacija od 

strane članica Udruženja poslodavaca u FBiH.  

 

5.Tekuća pitanja; 

 

Pod tekućim pitanjima nije bilo rasprave.  
 
 
Zapisnik sačinila:                                                                                               Predsjednik UO UPFBiH 
  Mersiha Jusić                                                                                                          Safudin Čengić 


